Vendim nr. 10, datë 13.02.2009
Kolegji i Gjykatës Kushtetuese të Republikës së Shqipërisë, i përbërë nga:

Fehmi Abdiu,


Anëtar i       Gjykatës Kushtetuese
Sokol Berberi,

Anëtar i      
      “             “


Xhezair Zaganjori,

Anëtar i       
      “            “

në datën 13.02.2009, mori në shqyrtim paraprak kërkesën me nr.10 Akti, që i përket:

K Ë R K U E S:
SABRI MUÇO 
O B J E K T I:
Shfuqizimin si antikushtetues të vendimit nr.00-2008-209, datë 15.02.2008 të Kolegjit Civil të Gjykatës së Lartë.

Kolegji i Gjyqtarëve të Gjykatës Kushtetuese, pasi shqyrtoi kërkesën dhe bisedoi çështjen në tërësi,

V Ë R E N:
Gjykata e Rrethit Fier, me vendimin nr.683, datë 02.05.2006 ka rrëzuar padinë e kërkuesit me objekt deklarimin e pavlefshëm të zgjidhjes së kontratë së punës. Gjykata e Apelit Vlorë, me vendimin nr.54, datë 31.01.2007 ka vendosur lënien në fuqi të vendimit.

Ndaj këtyre vendimeve kërkuesi ka ushtruar rekurs në Gjykatën e Lartë, e cila me vendim të Kolegjit Civil ka vendosur mospranimin e rekursit për mungesë shkaqesh.

Kërkuesi pretendon, se Kolegji Civil i Gjykatës së Lartë duhej të pranonte rekursin e tij, pasi ai i përmbushte kriteret e nenit 472 të KPC.

Kolegji i Gjykatës Kushtetuese, nisur nga kërkesa e paraqitur dhe materialet e bashkëlidhura, vlerëson se, ndryshe nga pretendimet e kërkuesit, nuk ndodhet para ndonjë shkelje të natyrës kushtetuese që të mund të ketë çuar në një proces të parregullt ligjor në kuptim të nenit 42 të Kushtetutës. 

Kriteret dhe shkaqet e pranimit të rekursit pranë Gjykatë së Lartë janë çështje që i takojnë juridiksionit të zakonshëm gjyqësor dhe nuk mund të bëhen objekt shqyrtimi nga Gjykata Kushtetuese. 

Nisur nga sa më lart, Kolegji i Gjyqtarëve të Gjykatës Kushtetuese çmon, se kërkesa nuk përmban asnjë pretendim dhe shkak të tillë që mund të lidhet me ndonjë element të procesit të rregullt ligjor në kuptim të nenit 42 të Kushtetutës së Republikës së Shqipërisë. 

PËR KËTO ARSYE;

Kolegji i Gjyqtarëve të Gjykatës Kushtetuese të Republikës së Shqipërisë, në bazë të nenit 131/f të Kushtetutës së Republikës së Shqipërisë dhe nenit 30/2 e 31 të ligjit nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë”,

V E N D O S I:

Moskalimin e çështjes për shqyrtim në seancë plenare.

